
Pou Piblikasyon Imedya: 12 desanm 2014 

GOUVÈNÈ CUOMO ANONSE NOUVO INISYATIV ENÈJI PWÓP POU GRANDI EKONOMI AN AK PWOTEJE 

ANVIWONMAN AN  

Yo te franchi senk etap pou plis restriktire sistèm elektrik eta epi bay kliyan yo plis chwa ak valè 

 

Gouvènè Andrew M. Cuomo jodia te anonse etap yo te franchi nan refòme strateji vizon enèji 

konpreyansif pou ankouraje inovasyon enèji pwòp ak envestisman, amelyore chwa kliyan ak valè, epi 

pwoteje anviwonman an. Aksyon yo te anonse jodia pral mete an mouvman senk nouvo refòm ki pèmèt 

plis kwasans nan endistri enèji pwòp epi modènize fason sektè sèvis piblik la fonksyone — efò enpòtan 

ke yo espere pou pote nouvo djòb nan eta. 

 

“Etap sa yo pral ede bay Nouyòkè yo enèji fyab, pwòp ak pi abòdab pandan lap ranfòse egalman rezo 

enèji New York,” Gouvènè Cuomo te deklare. “Nap envesti nan pwochen enèji lokal, dirab, sa ki pral ede 

endistri enèji a pwodui plis enèji pwòp epi fè ekonomi New York ale delavan.” 

 

Senk etap yo Komisyon Sèvis Piblik la te antreprann lan te swiv atravè efò eta pou modènize ak 

fondamantalman transfòme sistèm enèji New York, ki gen ladan: 

• Ogmante nan barèm mezi de 3 a 6 pousan an repons a ensètid mache a ak dezi pou pèmèt 

kwasans biznis lokal yo. Mezi nèt pèmèt kliyan ki elijib yo pou konpanse bòdwo elektrik yo avèk 

jenerasyon elektrisite pwòp, sou sit la soti nan solè ak lòt teknoloji yo. Anplis, Komisyon sèvis 

piblik la te mande yon pwosesis rapid pou angaje entèvenan yo devlope yon pwovizyon pou 

kominote mezi nèt, yon zouti esansyèl pou elaji aksè a benefis enèji pwòp pou moun yo ki ka pa 

anmezi pou lojistikman enstale sistèm solè nan kay oswa nan biznis yo.  

• Apwobasyon yon premye pwogram jesyon enèji nan fason sa a pou Con Edison, ki te konsidere 

tankou yon refòm sèvis piblik de pwent nan New York ak nan peyi a. Pwogram Con Edison’s 

“Brooklyn Queens Demand Management” (BQDM) ankouraje deplwaman resous enèji lokal nan 

zòn yo kote ki bay valè a pi gwo rezo elektrik, ofri enèji pwòp pou kliyan yo, epi pwomote 

inovasyon grasa konpetisyon. Efò sa yo pral diminye depans anjeneral pou kliyan yo pandan lap 

konpanse bezwen pou bati yon sou-estasyon $1 milya dola pou sèvi kliyan yo.  

• Adopsyon yon rezolisyon ki ankouraje sèvis pibik ak tyès pati pou pwopoze pwojè 

demonstrasyon, enkli sa yo ki kapab menm jan a BQDM. Komisyon Sèvis Piblik la te deklare 

pwojè demonstrasyon sa yo ta dwe prezante nouvo modèl biznis kap evloye, amelyore rezistans 

sistèm distribisyon elektrik ak ajoute resous enèji lokal ak teknoloji nan rezo elektrik New York.  

 • Ranfòse pwogram repons demann yo ki pèmèt kliyan itilize enèji epi jere dinamikman resous 

enèji lokal yo. Pou sa ka fèt, Komisyon sèvis piblik la te mete anplas yon nouvo pwosedi pou 

devlope pwogram ak tarif pou sèvis piblik elektrik kap enplemante nan tout eta nan ete 2015. 

Benefis nan jesyon dinamik chaj gen ladan rediksyon maksimòm chaj, redwi enèji ak kapasite 

depans, pwolongasyon bezwen pou nouvo kapasite jenerasyon oswa transmisyon ak livrezon 

enfrastrikti, amelyore efikasite dèlko anjeneral, epi redwi efè emisyon gaz greenhouse.  

• Developman ak eksplorasyon pou pèmèt Agregasyon chwa kominotè nan New York pou kliyan 

rezidansyèl ak komèsyal yo benefisye ak diminye depans enèji. Agregasyon chwa kominotè gen 

ladan agregasyon gaz oswa chaj elektrisite pa minisipalite yo. Minisipalite kap patisipe yo te ka 

negosye avèk konpayi sèvis elektrik yo pou fè kontra pou rezèv enèji kominote a. Kontra sa yo ka 

ofri pri stab ak atiran ansanm avèk lòt benefis piblik. Pwogram CCA a pral sipòte devlopman 

jenerasyon renouvlab, pwogram efikasite enèji, jesyon enèji nan kay, ak lòt resous enèji ki te 

distribye. 

 

Richard Kauffman, ki se prezidan Enèji & Finans pou New York ap dirije Refòm konpreyansif strateji 

vizyon enèji nan non Gouvènè a, te deklare, “Pandan ke lòt endistri yo nan resan deseni ki te pase yo te 

dramatikman amelyore pwodiktivite ak kalite yo atravè konpetisyon ak inovasyon, sistèm elektrik la te 

rete dèyè. Grasa efò angaje nou nap avanse avèk modènizasyon sèvis piblik New York ak rezo elektrik 

nan tout eta nou an. Devlope sou siksè nou nan inisyativ ki te anonse deja ki te enkli nan refòme vizyon 

enèji — tankou NY-Sun, NY Green Bank, Fon pou Enèji Pwòp — New York ap dirije peyi a nan kreye yon 

anviwonman atiran pou biznis pou akselere ak elaji envestisman nan teknoloji enèji pwòp pandan lap 

redwi nan chanjman klima.” 

 

Prezidan Komisyon Sèvis Piblik Audrey Zibelman te deklare, “Enèji mond lan ap chanje, e nap refòme 

politik règlemantè pou asire ke tout kliyan yo benefisye de kreyasyon mache enèji dirab ekonomik ak 

anviwonmantal. Avèk inisyativ sa yo, nou pral maksimize itilizasyon resous yo epi redwi bezwen pou 

nouvo enfrastrikti byenke demann jesyon an elaji, efikasite enèji, enèji renouvlab, pwodiksyon 

desantralize, ak pwogram stokaj enèji. Objektif nou se pou kreye pwodui dirab ki baze sou mache a ak 

sèvis yo kap kondwi yon endistri enèji ki pi efikas, pwòp, fyab, e ki akse sou konsomatè a.” 

 

Jackson Morris, Direktè Eastern Energy nan Konsèy Defans Resous Natirèl, te deklare, “Sa yo se etap 

enpòtan pwogrè nan bi pou ogmante opsyon enèji pwòp pou kominote Nouyòk yo. Li pral rann li pi fasil 

pou tout Nouyòkè yo benefisye de enèji solè pwòp, pa asouplisman restriksyon sou sistèm enèji solè sou 

twati yo. Anplis, li pral amelyore fyabilite rezo a nan Brownsville, Brooklyn, itilize yon modèl ki kapab 

repwodui nan lòt kominote iben yo pou fè enèji efikas ak pwòp vin pi aksesib. Nap rete tann pou n 

travay avèk eta pou elaji bagay sa yo ak lòt solisyon enèji pwòp kòm yon eleman enpòtan nan lidèchip 

New York pou frennen rechofman klima epi bati kominote ki pi rezistan.” 

Rhone Resch, Prezidan ak PDG Asosyasyon Endistri Enèji Solè, te deklare, “ Sa a se yon gwo etap pwogrè 

nan efò New York pou kreye nouvo djòb, redwi polisyon ak konbat chanjman klima. Gouvènè Cuomo ak 

PSC merite anpil kredi paske li te gade nan direksyon lavni ak paske li konprann enpòtans sekirite mache 

a. Avèk 338 megawatt (MW) kapasite solè ki deja enstale nan eta, aksyon sa mete New York sou yon 

trajektwa klè pou l vini youn nan eta kap dirije enèji solè nan peyi a.” 

 

Rory Christian, Direktè Fon Defans Enèji Pwòp pou anviwonman New York, te deklare, “New York 

kontinye ap benefisye nan lidèchip kap kondwi eta nan direksyon yon vizyon enèji ki pi pwòp. Aksyon yo 

te prezante yè yo se yon etap enpòtan nan direksyon pou prepare New York pou yon avni enèji ki pi 

pwòp, ede anime mache yo, atire envestisman, ak kreye travay - yo tout pandan lap redwi enpak 

enfrastrikti enèji a sou anviwonman an.” 

 

Peter Olmsted, Direktè Rejyonal East Coast Vote solè ak Prezidan Asosyasyon Endistri Enèji Solè New 

York, te deklare, “Politik lidèchip fò konbine avèk inovasyon biznis pou fondamantalman transfòme 

peyizaj enèji New York pou pi bon. Solè ak lòt opsyon pwòp yo ap kreye travay, mete konsomatè yo 

anchaj bòdwo yo, epi bati kominote ki pi ansante, pi rezistan. Resan desizyon koleksyon komisyon an 

pral abilite plis Nouyòkè pou yo patisipe nan epi benefisye nan nouvo mache enèji eta kap grandi. Nou 

aplodi lidèchip kontinyèl administrasyon an e nap rete tann pou n travay avèk entèvenan New York yo 

pou debouche sou plis potansyalite enèji pwòp nan eta nou an.” 

 

Anba inisyativ stratejik Gouvènè Cuomo “Refòme vizyon enèji” Eta New York aktivman ap stimile 

inovasyon enèji pwòp, pote nouvo envestisman, amelyore chwa konsomatè a pandan lap pwoteje 

anviwonman ansanm avèk dinamize ekonomi New York nan nivo lokal ak eta.  

 

Lè yo deklanche inovasyon, New York ap aplike yon nouvo apwòch nan tout eta, bay kliyan yo nouvo 

opòtinite pou ekonomize enèji, pwodiksyon enèji lokal, ak amelyore fyabilite pou bay sèvis elektrik ki pi 

ansekirite, pwòp ak a bon mache pou tout kliyan yo. Lè yo deklanche mache yo, atravè inisyativ nan 

tout eta tankou Fon Enèji Pwòp ak $1 milya NY Green Bank, New York ap avanse pou divèsifye sipò l nan 

endistri enèji pwòp pou adrese obstak mache a epi atire kapital prive ki nesesè pou reyalize devlopman 

ekonomik eta ak objektif anviwonmantal yo. Lè yo abilite kominote yo ak kreyasyon travay atravè 

pwogram tankou Community Solar NY ak K-Solar pou lekòl yo, konpetisyon $40 milyon dola NY-Prize 

pou kominote mikwo-rezo ak inisyativ $1 milya dola NY-Sun, New York ap ogmante enèji enstitisyon eta 

li yo ak ajans gouvènman pou entegre resous enèji lokal epi satisfè bezwen kominote New York yo.  

